
422 § Sääʹmǩiõllsaž kääzzkõõzzi eeʹǩǩčiõlǥtõs 

Lappi pueʹrrvââjjamvuuʹd vuʹvddhalltõs 15.11.2023 § 422 

Čiõʹlǧǧõs 

Sääʹmǩiõl ohjjeemjoukk 5.10.2023, 4§ 
 
4§ Sääʹmǩiõllsaž kääzzkõõzzi eeʹǩǩčiõlǥtõs 
 
 
Tuâǥǥaž 
 
Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli Miettunen 
 
Lääʹjj pueʹrrvââjjamvuuʹdest 29.6.2021/611 33§ mieʹldd sääʹmǩiõl luʹvddkåʹdd âlgg uʹvdded piiri-iiʹjji 
vuʹvddhalltõʹsse čiõlǥtõõzz ǩiõllminoriteeʹtt kääzzkõõzzi teâuddjummšest.  Vuʹvddhalltõs oudd 
vuʹvddvälddõʹsse ciâlkâlm tååimin, kook lie taarblaž luʹvddkååʹdd ouddam čiõlǥtõõzz vuâđald.  
 
Vuʹvddhalltõs lij såbbrestes 17.8.2022 212§ tuʹmmjam altteed sääʹmǩiõllsaž kääzzkõõzzi valmštõõllmõõžž 
tuäʹrjjen ohjjeemjoouk.  Vuʹvddhalltõõzz tuʹmmstõõǥǥ meâlddsânji ohjjeemjoukk tåimm valmštõõllâm 
tuärjjan tõn räjja, što sääʹmǩiõl luʹvddkådda vuäǯǯat vaʹlljeed vuäzzlaid da vääʹrrvuäzzlaid vuʹvddvälddõõzz 
tuʹmmstõkkân.  Saǥstõõllmõš sääʹmǩiõl luʹvddkååʹdd norrõõzzâst vaaldšemvuõiggâdvuõđ 20.6.2023 
ouddam tuʹmmstõõǥǥ 964/2023 mâŋŋa lie võl čõhččmannust 2023 kõõskrääʹjest.  Eeʹjj 2023 sääʹmǩiõl 
luʹvddkååʹdd čiõlǥtõõzz (meâlddõs 1) sääʹmǩiõllsaž kääzzkõõzzi teâuddjummšest oudd vuʹvddhalltõʹsse 
sääʹmǩiõl ohjjeemjoukk, što tåimmeʹtǩǩõõzz, koid raajât čiõlǥtõõzz vuâđald ǩiõrggne eeʹjj 2024 
täällarvvlõõzz valmštõõllmõʹšše.  
 
Terhi Harju uuidi 15.38.  
 
Eʹtǩǩõs 
Sääʹmǩiõl ohjjeemjoukk 
1. preemm sääʹmǩiõllsaž kääzzkõõzzi eeʹǩǩčiõlǥtõõzz eeʹjjest 2023 
 
Tuʹmmstõk 
Sääʹmǩiõl ohjjeemjoukk 
1.preemm sääʹmǩiõllsaž kääzzkõõzzi eeʹǩǩčiõlǥtõõzz eeʹjjest 2023 pueʹtti muttsin 
a) a)Seeʹrdet pååđai riikkveäʹǩǩvuõđin reâuggai sääʹmǩiõllsaž tuâjjlažkååʹdd sääʹmǩiõllsaž da 
kulttuurmeâldlaž kääzzkõõzzi kääzzkõs-šuur vuâllsažvuõʹtte da  
 
b)Škooultet pueʹrrvââjjamvuuʹd sosiaal- da puõcciäʹššoummuid di pueʹrrvââjjamvuuʹd kõskkjååʹđeejid da 
âʹlddouddoummuid tobddâd pueʹrben saaʹmi ǩiõlʼlaž da kulttuursaž vuõiggâdvuõđid da määŋgkulttuursaž 
tuâjjpirrõõzzâst tåimmʼmõõžž.  
 
c) Lââʹssen alggsaaʹnid lââʹzztet käpplõõǥǥ tõʹst, måkam kääzzkõõzzi vueʹlǧǧemsââʹjj lij leämmaž, ko leät 
seʹrddam Lappi pueʹrrvââjjamvoudda.  
 
_________________________ 
 



Vuʹvddhalltõs 15.11.2023 § 422 
 
Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli Miettunen 3.11.2023 
 
Pueʹrrvââjjamvuuʹdest uʹvddum lääʹjj 33§ mieʹldd sääʹmǩiõl luʹvddkåʹdd âlgg uʹvdded piiri-iiʹjji 
vuʹvddhalltõʹsse čiõlǥtõõzz ǩiõllminoriteeʹtt kääzzkõõzzi teâuddjummšest.  Vuʹvddhalltõs oudd 
vuʹvddvälddõʹsse ciâlkâlm tååimin, kook lie taarblaž luʹvddkååʹdd ouddam čiõlǥtõõzz vuâđald.  
 
Eeʹjj 2023 eeʹǩǩčiõlǥtõõzz lij takai vueʹjjest čorsteeʹl ouddam sääʹmǩiõl ohjjeemjoukk, nuʹtt što čiõlǥtõõzzâst 
åårrai tåimmeʹtǩǩõõzz ǩiõrggne mieʹldd eeʹjj 2024 täällarvvlõõzz valmštõõllmõʹšše.  
 
Meâlddõsân åårrai ciâlkâlm tåimmeʹtǩǩõõzzin lie valmštõõllâm tiõrvâsvuõttjååʹđteei, sosiaaljååʹđteei, 
oouʹdeemjååʹđteei, kääzzkõs-šurr (sääʹmǩiõllsaž da kulttuurmeâldlaž kääzzkõõzz) da vt. oouʹdeemšurr 
(sääʹmǩiõllsaž da kulttuurmeâldlaž kääzzkõõzz).  

Meâlddõõzz 

Sääʹmǩiõllsaž kääzzkõõzzi eeʹǩǩčiõlǥtõs 2023 
Vuʹvddhalltõõzz ciâlkâlm tååimin, koid sääʹmǩiõllsaž kääzzkõõzzi eeʹǩǩčiõlǥtõs eeʹjjest 2023 õõlǥat.  

Eʹtǩǩõs   

Pueʹrrvââjjamvuʹvddjååʹđteei 
 
Vuʹvddhalltõs tuʹmmai uʹvdded vuʹvddvälddõʹsse meâlddõsân åårrai ciâlkâlm tååimin, koid eeʹǩǩčiõlǥtõs 
õõlǥat.  
 
Vuʹvddhalltõs eʹtǩǩad vuʹvddvälddõʹsse, što vuʹvddvälddõs tuʹmmai mieʹrǩǩeed eeʹǩǩčiõlǥtõõzz da 
vuʹvddhalltõõzz ciâlkâlm teâttan.  

Lââʹssteâđ 

Tuuli Miettunen 
vt. oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

Tiuʹddepiijjmõš 

Eʹtǩǩõs vuʹvddvälddõʹsse 

 

 

 

  



440 § Sääʹmǩiõl ohjjeemjoouk ciâlkâlm 2024 täällarvvlõõzz da -plaan valmštõõllmõʹšše 

Lappi pueʹrrvââjjamvuuʹd vuʹvddhalltõs 15.11.2023 § 440 

Čiõʹlǧǧõs 

Sääʹmǩiõl ohjjeemjoukk 5.10.2023 5§ 
 
5§ Sääʹmǩiõl ohjjeemjoouk ciâlkâlm 2024 täällarvvlõõzz da -plaan valmštõõllmõʹšše 
 
Tuâǥǥaž 
 
Sääʹmǩiõllsaž da kulttuurmeâldlaž kääzzkõõzzi vt. oouʹdeemšurr Tuuli Miettunen 
 
Lappi pueʹrrvââjjamvuuʹd vaaldšemvuâkkõõzz 34 § mieʹldd sääʹmǩiõl luʹvddkåʹdd oudd vuʹvddhalltõʹsse 
ciâlkâlm täällarvvlõõzzâst da teäʹǧǧtäällplaanâst.  Sääʹmǩiõl ohjjeemjoukk tåimm valmštõõllâm tuärjjan tõn 
räjja, što sääʹmǩiõl luʹvddkådda vuäǯǯat vaʹlljeed vuäzzlaid da vääʹrrvuäzzlaid vuʹvddvälddõõzz 
tuʹmmstõõǥǥin.  
 
Sääʹmǩiõl ohjjeemjoouk ciâlkâlm eeʹjj 2024 täällarvvlõõzz da teäʹǧǧtäällplaan valmštõõllmõʹšše lij 
meâlddõsân (meâlddõs 2). 
 
Terhi Harju maaʹcci såbbra čiâss 16.05.  
Terhi Harju uuidi såbbrest čiâss 16.16.  
Tiina Sanila-Aikio uuidi såbbrest čiâss 16.25.  
 
Eʹtǩǩõs:  
 
Sääʹmǩiõl ohjjeemjoukk tuʹmmai 1. uʹvdded meâlddõõzz meâldlaž ciâlkâlm eeʹjj 2024 täällarvvlõõzz da 
teäʹǧǧtäällplaan valmštõõllmõʹšše 
 
Tuʹmmstõk: 
 
Sääʹmǩiõl ohjjeemjoukk tuʹmmai  
uʹvdded meâlddõõzz meâldlaž ciâlkâlm eeʹjj 2024 täällarvvlõõzz da teäʹǧǧtäällplaan valmštõõllmõʹšše 
pueʹtti muttsin:  
“Sääʹmǩiõl ohjjeemjoukk vuäinn, što lij vääžnai, što Lappi pueʹrrvââjjamvuʹvdd ääʹvad saǥstõõllmõõžž 
statistiikk probleemlažvuõđâst digi- da meerteâttkonttrin da sosiaal- da tiõrvâsvuõttministeriain, što 
vuâđđteäggtõõzz vueʹss, mõõn määuset sääʹmǩiõllsaž aazzji meäʹr vuâđald vuâđđõõvči 1.  Sääʹmteeʹǧǧ 
teâđaid saaʹmi meäʹrest Lappi pueʹrrvââjjamvuuʹdest da 2. ââʹneeʹl taarb mieʹldd nuʹbbsâjjsaž teâttkäivvan 
kõskkpoddsânji digi- da narodkonttâr statistiikk, kååʹtt lij ääiʹj tääʹzzest  
 
“Kõõččmõõžžâst åårrai statistikk lij kuuitâǥ probleemlaž sääʹmǩiõli beäʹlnn: statistiʹǩǩe vuäitt mieʹrǩǩeed pâi 
õõut jieʹnnǩiõl, da tõn diõtt tõʹst jeäʹt kuõsttu kueiʹtǩiõllsaž oummu, da historiaalʼlaž määinin mäŋgg 
sääʹmǩiõllsaž oummuin iʹlla leämmaž ni voops vueiʹtlvaž mieʹrǩǩeed sääʹmǩiõl sij jieʹnnǩiõllân da 
ǩiõllmeärkkõõzz teevvmõš õõlǥat, što ooumaž lij jiõčč aktiivlaž.”  
___________________________ 
 
Vuʹvddhalltõs 1.11.2023 § 440 



 
Ohjjeemjoouk eʹtǩǩääm mieʹrrtieʹǧǧid leät siiʹsǩâttam täällarvvlõsprograʹmme.  

Meâlddõõzz 

Sääʹmǩiõl ohjjeemjoouk ciâlkâlm eeʹjj 2024 täällarvvlõõzz da tåimmamplaan valmštõõllmõʹšše 

Eʹtǩǩõs   

Pueʹrrvââjjamvuʹvddjååʹđteei 
 
Vuʹvddhalltõs tuʹmmai mieʹrǩǩeed tän pooddâst teâttan sääʹmǩiõl ohjjeemjoouk ciâlkâlm täällarvvlõõzz da -
plaan valmštõõllmõʹšše.  

Lââʹssteâđ 

Tuuli Miettunen 
vt. oouʹdeemšurr, sääʹmǩiõllsaž da kulttuurmeâldlaž kääzzkõõzz 
tuuli.miettunen@lapha.fi 
teʹl.  040 484 2676 

 

 


